LLUNIAU’R CASGLIAD DILLAD AR
GYFER FFOADURIAID

Lisa Maria Devlin, ein cyswlIt ni, yn
derbyn y llwyth diweddaraf o Efail Isaf.
Elusen St Vincent de Paul yn nhref
Ballymena yng Ngogledd Iwerddon
sy’n gyfrifol am y cludiant i Wlad Groeg
— taith deg diwrnod — ac yn tracio’r lori
ac yn sicrhau bod y nwyddau’n
cyrraedd y dwylo iawn. Mae’r loriau’n
gadael Ballymena’n rheolaidd, a’u
llwyth yn amrywio o nwyddau
meddygol a bwyd a dillad i bebyll ac
offer ymarferol, yn 6l y galw. Maen
nhw’n barod i helpu ble bynnag mae
angen, ac mae’n fraint cael bod yn
rhan fechan o’u gweithgarwch. Rydym
yn diolch o galon i aelodau’r Tabernacl
am y cyfraniadau ariannol hael tuag at
y cludiant.

Y dechreuadau.
Bu deuddeg o wirfoddolwyr yn
brysur dros dri diwrnod yn didoli,
pacio a chludo popeth.

Y tro hwn, mae’r loriau ar eu ffordd i wersyll Moria
ar Ynys Lesbos yng Ngwlad Groeg. Difawyd rhan
o’r gwersyll yn ddiweddar gan dan mawr, a bydd
ein llwyth ni yn helpu i liniaru ychydig ar yr
amgylchiadau dybryd yn dilyn hynny.




Rhai o wirfoddolwyr SVP
gyda thriawd o blant
sydd newydd gael eu
dilladu oddi ar y lori.

Lisa Maria yn cael croeso
cynnes tu hwnt wrth
gyrraedd y gwersyll.

Mae PAWB o bob oed yn
gwerthfawrogi gwisg newydd!




